
Las Gestiun

Sviluppar la persunalità in giovond e zambriond
La gruppa da gö da Scuol ha  
fat müdada. Daspö mardi passà 
zambrieschan e giovan ils  
uffants da trais e quatter ons da 
Scuol illa veglia scoulina da Trü. 

NICOLO BASS

Ils uffantins da Scuol portan minchün 
svess sia sopchina aint da porta e depo-
siteschan quella immez la stanza plaina 
da giovarets e material da zambriar. 
Uossa es tuot pront illas nouvas locali-
tats e la manadra Carla Furrer-Lan-
franchi salüda a tuots per la prüma 
lecziun da la gruppa da gö a Scuol. Cun 
quist’acziun es eir finida la müdada da 
Sotchà fin sül Areal da Trü e tuots sun 
superbis da las nouvas localitats. Uschè 
vain scrit ün nouv chapitel ill’istorgia 
da la gruppa da gö da Scuol. 

Desditta a l’improvista
Carla Furrer-Lanfranchi maina daspö 
28 ons la gruppa da gö da Scuol. Quella 
jada d’eira sia figlia Flurina ill’età da vi-
sitar la gruppa da gö ed ella nu laiva 
propcha star sainza sia mamma. Uschè 
ha Carla Furrer-Lanfranchi fat la scola-
ziun da manadra ed ha gnü fin a 50 uf-
fantins l’on illa gruppa da gö. Eir quist 
on maina ella trais gruppas da gö da-
daint cun ot fin desch uffantins ed üna 
gruppa da gö da god. «La gruppa da god 
exista daspö 19 ons e la sporta ha lö  
tuot on e pro minch’ora», quinta Carla 
Furrer-Lanfranchi cun superbgia. 
Sustgnüda vain ella da sia figlia Flurina 
Furrer chi ha svess eir fat la scolaziun da 
manadra da gruppa da gö. Dürant ils ul-
tims set ons vaiva la gruppa da gö da 
Scuol, chi vain manada in fuorma 
d’üna società, a fit ün local i’l anteriur 
Hotel Staila a Sotchà. «La fin da gün vai-
na surgni la desditta per quists locals a 
l’improvista e nus vain infra cuort temp 
gnü da tscherchar üna soluziun», quin-
ta Carla Furrer-Lanfranchi. Bainsvelt 
paraivan las localitats da l’anteriura 

scoulina a Trü idealas. Però quist stabili-
maint d’eira occupà culla comunità 
evangelica portugaisa da Scuol. Be a 
Vulpera vess ella chattà ulteriuras loca-
litats adattadas. «Però nus nu pudaivan 
ir cun tuot ils uffants vi Vulpera», 
quint’la, «quai nu vessan acceptà neir 
ils genituors.» E sainza localitats adatta-
das füssa stat a fin per Carla Furrer-Lan-
franchi culla gruppa da gö da Scuol. 

Grata per quista soluziun
Cun buna vöglia e saninclet s’haja fi-
nalmaing listess chattà üna buna solu-
ziun. La comunità evangelica portugai-

sa ha nempe fat müdada a Vulpera ed 
uschè es statta libra la via illa veglia 
scoulina a Trü. «Eu sun fich recugnu-
schainta a la respunsabla da la comuni-
tà evangelica portugaisa, a la supra- 
stanza da la gruppa da gö ed al cumün 
da Scuol per quista soluziun», disch 
Carla Furrer-Lanfranchi cun grond  
plaschair. La comunità portugaisa ha 
nempe desisti a favur da la gruppa ed ils 
contrats correspundents sun gnüts 
adattats. Uschè s’han drividas las por-
tas a Trü d’incuort per la prüma jada e 
tuots, uffants e genituors, d’eiran be 
buonder per las nouvas localitats. Il plü 

Ils uffantins da la gruppa da gö da Scuol fan müdada illa veglia scoulina da Trü.   fotografia: Nicolo Bass

grond plaschair ha Carla Furrer-Lan-
franchi svess: Ella muossa cun üna fa- 
tscha chi glüscha las pussibiltats da 
giovar e zambriar dadaint ed eir da- 
doura. Implü es la gruppa da gö bain 
ragiundschibla e sainza privels. 

Sviluppar lur persunalità
Il böt da la gruppa da gö da Scuol es da 
spordscher als uffants la pussibiltà da 
sviluppar lur persunalità in giovond e 
zambriond in üna gruppa d’uffants da 
listess’età e da promouver la lingua ru-
mantscha e lur cuntgnair social cun 
far amicizchas e minchatant eir dis-

pittas. «I nu’s das-cha invlidar cha 
blers da quists uffantins sun la prüma 
jada sulets sainza genituors e quai es 
ün grond müdamaint», quinta Carla 
Furrer. Ils uffants pon pitturar, zam-
briar, giovar, experimentar, far canera 
cun corp ed orma e vegnan uschè pre-
parats pella scoulina obligatorica. 
«Nus eschan quia eir per uffants chi 
douvran sustegn», disch la manadra. 
Ella spera, «cha minchün possa uschè 
tour alchin in sia pitschna buschina 
da la vita». Las experienzas e re-
gordanza da la gruppa da gö restan 
nempe per adüna. 

Arrandschamaints

Rut Plouda sün turnea cul cudesch nouv
Verd s-chür L’autura engiadinaisa 
Rut Plouda preschainta seis cudesch 
nouv «Verd s-chür». Ella maina cun 
quista prosa cuorta tras ün univers 
profuond e poetic ed accumpogna 
qun quella musica dals pleds chi’d es 
be sia: l’inchant per la magia illa vita. 
In passa 50 texts vegna reflectà, de- 
scrit, evocà e quintà. Caracteristic es il 

stil concis redüt a l’essenzial chi  
muossa üna gronda sgürezza illa 
tscherna dals mezs expressivs ed ün 
sen pel pled güst. Sün sia turnea pre-
schainta Rut Plouda il cudesch «Verd 
s-chür» in mardi, ils 13 october, cun 
accumpagnamaint musical da Cur-
din Janett, i’l Hotel Macun a Tschlin. 
La prelecziun cumainza a las 20.00. 

Festa pella maestranza da frus-chaglia 
Pro Terra Engiadina 21 paurs da 
desch fracziuns han tut part a la mae- 
stranza da frus-chaglia d’ingon. La festa 
pels trais victuors Cla Janett, Gian Reto 
Lanfranchi e Flurin Nef sco eir tuot ils 
oters es statta in dumengia a Tschlin. 

Ils frus-chers dan ün dachasa a bleras 
bes-chas e sun eir ün elemaint bain visi-
bel da la cuntrada. Per trar adimmaint 
quista valur ecologica da la frus-chaglia 
ha organisà quist on la fundaziun Pro 
Terra Engiadina cul sustegn da l’Uffizi 
chantunal per natüra ed ambiaint üna 

maestranza da frus-chaglia: Pauras e 
paurs da l’Engiadina Bassa chi han bella 
frus-chaglia sül terrain chi cultivan  
pudaivan s’annunzchar e tour part a la 
concurrenza. Partecipats s’han 21 
paurs da desch fracziuns dals trais cu-
müns Zernez, Scuol e Valsot. Guadagnà 
han Cla Janett da Tschlin, Gian Franco 
Lanfranchi da S-chadatsch e Flurin Nef 
da Ramosch. La premiaziun es gnüda 
festagiada in dumengia a Tschlin cun 
musica e specialitats culinaricas da Bun 
Tschlin.  (fmr/fa)

La turnea cuntinuescha lura als 25 
october, a las 17.00, illa Chasa Jaura a 
Valchava. Ulteriuras preschantaziuns 
sun previsas in venderdi, ils 30 octo-
ber, cun accumpognamaint musical 
da Gyula Petendi, in chasa da scoula a 
Sent, ed in gövgia, ils 5 november, in-
sembel cun Romana Ganzoni, i’l 
Bogn Engiadina a Scuol.  (protr.)

Quatter concerts dal 

 147A
nez

Viver e lavurar i’l center da l’Engiadina

Quartet da Stradivari 
Engiadina Bassa Il Quartet da Stradi-
vari visita fingià per la quarta jada l’En-
giadina Bassa. Dals 14 fin als 17 october 
s Tecnicas dal Cumün da Zernez spordschan üna plazza da

era / bos-cher (100 %)

ric	  
1 eivna) in nossa gestiun	  

 

di interessanta ed universala cun bunas 
iarsunadi es ils 1. avuost 2021.

rar in scrit fin ils 13 november 2020.

 manader sparta forestala Carlo Bott,  

 cun las agiuntas üsitadas. Adressa per an-
cnicas, Urtatsch 147A, 7530 Zernez Pella festa d’eira decorada l’entrada in sala cun manzinas da differentas 

sorts da frus-chaglia.  fotografia: Bigna Abderhalden

han lö quatter concerts a Sent, Tarasp, 
Ftan e Scuol. Il prüm concert ha lö in 
marcurdi, ils 14 october, a las 17.00, illa 
baselgia da Sent. In gövgia, ils 15 octo-
ber, seguan ils concerts i’l Chastè da Ta-
rasp e quels han lö a las 15.00 ed a las 
17.00. Ün fö musical ill’otezza impro-
mettan ils musicists in venderdi, ils 16 
october a l’Institut Otalpin Ftan. Eir 
quists concerts han lö a las 15.00 ed a 
las 17.00. L’ultim concert ha lö lura in 
sonda, ils 17 october, a las 17.00 illa ba-
selgia refuormada da Scuol. 

Mincha di han lö in seguit als con-
certs dal Quartet da Stradivari aperitivs 
e sairadas culinaricas culs artists in dif-
ferents restorants dals lös da concert. 
Per quistas sairadas culs artists esa da 
s’annunzchar.  (protr.)

Annunzchas e reservaziuns sün 
www.stradivarifest.com
giarsunadi sco bos-ch
La scolaziun cuntegna seguaints lavurs: 
–	 racolta da laina	  
–	 cultivaziun dal god	  
–	 mantegnimaint da vias	  
–	 mantegnimaint da repars	  
–	 infrastructura turistica	 
–	 infrastructura da cumün 

Nus spettain:	  
–	 finischun dal temp da scoula obligato
–	 absolvà ün giarsunadi d’insaj (almain 
–	 plaschair da la natüra ed ambiaint	
–	 plaschair da lavurar in ün team

Nus spordschain üna plazza da giarsuna
cundiziuns da lavur. Il cumanzamaint da g

Annunzchas per quista plazza sun d’inolt

Per dumondas sta gugent a disposiziun il
079 512 58 06, carlo.bott@zernez.ch.

Nus ans allegrain fich sün Lur annunzcha
nunzchar: Cumün da Zernez, Gestiuns Te


